
అభిలాషాష్టకమ్

యతీన్ద్రనైగమాగమాదిగీతకీర్తిసఞ్చయ 
సమస్తవిశ్వజాన్తప ప్రపన్నదుఃఖమోచన  ।

మృడాదిలేఖవన్దిత  స్వతన్త్ర నన్దనన్దన   (శివాది దేవ వన్దిత )
కదా స్వకీయదర్శనం దదాసి మేఽమృతోపమమ్ ॥ ౧॥

సదభ్రసాన్ద్రచిక్కణాతినీలచూర్ణకున్తల  
(సూక్ష్మ, నిరన్తర,కుటిల,మయూరాపిచ్ఛ,మణిః ఙీషన్తోఽపి)
శిఖణ్డరుక్మసన్మణీఖచత్కిరీటకుణ్డల   ।

మృగాక్షికఞ్జనేత్ర  మన్దహాససారుణాధర
కదా స్వకీయదర్శనం దదాసి మేఽమృతోపమమ్ ॥౨॥

కపోలగోలసున్దరాననప్రభావిలజ్జిత  
ప్రపూర్ణచన్ద్రమణ్డల     త్రిరేఖకమ్బుకన్దర   ।

ఉరస్థకౌస్తుభాదిక  ప్రఫుల్లపుష్పలమ్బన 
కదా స్వకీయదర్శనం దదాసి మేఽమృతోపమమ్ ॥ ౩॥

నభస్థతారకాగణప్రవేష్టహీరకాఙ్గద     (ప్రవేష్ట  ఏవం భుజా)

ప్రకోష్ఠహేమకఙ్కణాఙ్గులీవరాఙ్గులీయక     ।
సవేత్రవేణురక్త  పఞ్చశోఖకఞ్జకోమల  (హస్త)
కదా స్వకీయదర్శనం దదాసి మేఽమృతోపమమ్ ॥ ౪॥

తడిచ్ఛచీశకార్ముకోపమోత్తమౌత్తరీయక
దుకూలపీతమేదినీసముద్రమేఖలాకటే  ।

కటాగ్రపాదలమ్బమాననిష్ప్రవాణ్యధోంఽశుక
కదా స్వకీయదర్శనం దదాసి మేఽమృతోపమమ్ ॥ ౫॥

ప్రశస్తరత్నకిఙ్కిణీపదారవిన్దనూపుర  
రవాక్షరప్రసక్తధీమునీన్ద్రమానసప్రియ     ।

పునర్భవప్రవాలవృన్దరక్తకాశ్యపీస్థల   

(పునర్భవం ఏవం నఖం, ప్రవాలవృన్ద  ఏవం విద్రుమః ,కాశ్యపీస్థల  ఏవం పృథ్వీ)
కదా స్వకీయదర్శనం దదాసి మేఽమృతోపమమ్ ॥౬॥

నవాతసీప్రసూనసన్నిభాభిరామమేచక
శరీరపఞ్చమార్గణాతిమోహనాఙ్గమణ్డన    ।

అనన్తసౌఖ్యసాగరాఽసమాధికాదివిగ్రహ
కదా స్వకీయదర్శనం దదాసి మేఽమృతోపమమ్ ॥ ౭॥

ఇతోప్యనల్పసౌభగస్వభక్తభక్తిదన్త్రక 
త్రిలోకవైభవప్రద    త్రికర్మపాశనాశక  ।

స్వకీయహృత్సరోరుహస్థ సద్గతే  నమోఽస్తు తే
కదా స్వకీయదర్శనం దదాసి మేఽమృతోపమమ్ ॥౮॥

ఇతీదమద్భుతాష్టకం  నిశమ్య నన్దనన్దనో 
దదాతి సన్తతం జనం ప్రతి  స్వకీయదర్శనమ్ ।

కృతం గవాదిపాలదాసనానకీయసాధునా
వ్రజేశకృష్ణదర్శనాభిలాషిణా   సుమాథురే ॥౯॥
ఇతి శ్రీస్వామిదాసశిష్యగోపాలదాసేన  విరచితం అభిలాషాష్టకం  సమ్పూర్ణమ్  ।

Proofread by Saritha Sangameswaran

AbhilaShashtakam

pdf was typeset on November 12, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

